
Vah Baihnaj

Gwnzbiengz Cungguek, seveicujyi mbanj moq gensez
hoenghhwdhwd.

Dangj dih cibroek gai haj cungh cenzvei doenggvaq

Cunghgung Cunghyangh Gij Genyi Gvendaengz Dingh ok
Gozminz Ginghci Caeuq Sevei Fazcanj Daih 11 Aen Haj Bi
Gveihva , dingh cingcuj baihlaeng 5 bi guek raeuz gingci
sevei fazcanj muzbyauh caeuq hengzdoengh ganghlingj,
daezok liux gensez seveicujyi lajmbanj moq gij lisij yinvu
naekna, vih guh ndei baihnaj caeuq baihlaeng duenh
seizgeiz ndeu gij hong sam nungz” ceijok fuengyiengq.

“ Gohyoz gisuz dwg dailr it swnghcanjliz” . Baengh
gohgi daezsang nungzyez gij lauzdung swnghcanjliz caeuq
gij swhyenz liyungliz, gaeng dwg gensez seveicujyi lajmbanj
moq gij itdingh aeu genjdaengz he.

Gensez seveicujyi lajmbanj moq yaek aeu gij saenhingz
nungzminz miz vwnzva rox gisuz rox ginghyingz, yaek
aeu gij saenhingz nungzminz daigmiz gohyoz vwnzva suciz
caeuq baenzfouq naengzlig haemq sang, yaekaeu miz gij

saenhingz nungzminz rox itdingh swnghcanj gisuz caeuq

conhyez ginwngz. Saenhingz nungzminz dangbaenz gij senhcin swnghcanjliz
yinhsu lajmbanj moq gensez, dwg doicaenh seveicujyi lajmbanj moq gensez
gij cujyau ligliengh ceig miz rengzlig ceiq ndaej fazveih cozyung he. Saen
nungzminz cij ndaej gensez lajmbanj mog. Ndigah, beizyangj son ok gij
saenhingz nungzminz miz gohyoz vwnzva caeuq daudwz suciz haemq sang
miz conhyez ginwngz youh vwnzmingz soujfaz, gaenq baenz gij saehgaenj
danggnaj gensez lajmbanj mog.

Beizyangj son ok saenhingz nungzminz, bujgiz gohyoz gisuz vwnzva
cihsiz, aeu yendai gohyoz gisuz vujcangh gij lauzdungliz lajmbanj, daezsang
vunzguhnaz gohyoz suciz, daegbied dwg cungdenj beizyangj buek saenhingz
nungzminz miz gohgi vwnzva suciz caeuq cauxfouq naengzlig haemgq sang,
gohgi bumwnz miz gij cwzyin mbouj doi ndaej. Vih guh ndei gij hond' sam
nungz” , bang gyoengq vunzguhnaz hag gisuz saedyungh, hag gohyoz cihsiz,
daezsang gohgi suciz, Gvangjsih Bouxcuengh Swcigih Gohyoz Gisuzdingh
gaengawq gij saedsaeh lajmbanj Gvangjsih caeuq gij iugouz vunzguhnaz,
cujciz bienyaenq le dauq saw lajmbanj gohgi bujgiz duzvuz—— Lajmbanj
Gohbuj Duzvuz Cungzsuh

Lajmbanj Gohbuj Duzvuz Cungzsuh youz Gvangjsih Nungzyez Gisuz
Duihgvangj Cungjcan Gvangjsih Dayoz Gvangjsih Hungzsizswvei
Gvangjsih Nungzyez Gohyozyen  Gvangjsih Nungzyez Gihgai Yenzgiuyen
Gvangjsih Canzyez Gisuz Duihgvangj Cungjcan Gvangjsih Suijcanj
Yenzgiusoj Gvangjsih Cuzmuz Yenzgiusoj daengj nungzyez gohyenz
nungzyez gihgai gisuz doigvangq yihyoz veiswngh sevei baujcang
gihgou dih lai yozgoh lai conhyez dih conhgyah yozcej gyausou
biensij, gyoengqde lai bi daeuj rom miz gingniemh caeuq yenzgiu cwngzgoj,

gvangglangh soucomz ndaej ndawguek rogguek gij gisuz mog cwngzgoj



moq, ginggvaq yiemzgek genjaeu cingsim sezgi, cij ndaej bienbaenz.
Daug cungzsuh neix baugvat baenzlawz ndaem haeuxgwn gomiuz ginghci
cozvuz faexmak raetgwnyungh, baenzlawz ancienz sawjyungh nungzyez
gihgai raemxhaij dajciengx ywgajnon, ndawsingz lajmbanj gij anhcenz
cihsiz  son lwgnyaeq cihsiz daengj saedyungh gisuz caeuq gohyoz cihsiz
lai fuengmienh, gisuz hamzliengh sang, cih caeuq doz boighab, doengsug
heihrox. Cungzsuh youz Gvangjsih Gohyoz Gisuz Cuzbanjse oksaw.

Caensim magmuengh dauq cungzsuh neix ndaej cigciep haeuj daengz
lajmbanj cien gya fanh hoh, ndaej baenz gij lauxsae baengzyoux henzndang
gyoengq vunzguhnaz; Caensim magmuengh dauqg cungzsuh neix ndaej
bangcoh gyoengq vunzguhnaz hag yungh gohyoz gisuz cihsiz, gaijgez gij
saedsaeh vwndiz ndaw swnghcanj caeuq gwndaenj; caensim magmuengh
dauq cungzsuh neix ndaej bangcoh gyoengq vunzguhnaz ndaej rox yungh
gohyoz gisuz cihsiz, daezsang gij suijbingz dajndaem dajciengx, laebhwnj
vwnzmingz gvanhnen, saedyienh gij magmuengh vaiqdi baenzfougq.
Doengzseiz, engggya simmuengh doenggvaq daug cungzsuh neix, ndaej
son’ gyauq ok gyoengq saenhingz nungzminz rox gisuz rox gingyingz
gvanhnen mog suciz sang he; ndaej gunggang son ok baenz buek baenz
buek vunzcaiz nungzyez rox gohgi rox cauxmog, caeuq vunzcaiz rox gij gisuz
lajmbanj habyungh; ndaej youq ndaw biengz lajmbanj, gyonjbaenz gyoengq
gohgi daginh lajmbanj, ndaej ndaw hong gensez seveicujyi lajmbanj moq
cauhnieb laebgoeng.

Lajmbanj Gohbuj Duzvuz Cungzsuh ndaej swnhlaeh yaenghengz,
bauhamz Gvangjsih gohyoz gisuz gvanjlij bumwnz Gvangjsih Cuzbanj
Cungjse caeuq gyoengq bouxbien cungzsuh haujlai caencingz caeuq

raemxhanh, youq neix itheij byaujsi ginggeiq naekna.

Gvangjsih Bouxcuengh Swcigih Gohyoz Gisuzdingh ndaej laebdaeb
guh ndei gij hong bujgiz gohyoz gisuz yienggnaj* sam nungz” , vih fazcanj
lajmbanj ginghci, daezsang nungzminz gohyoz suciz, gensez seveicujyi

lajmbanj moq guh ndei fuzvu.

Lanz Denhliz
2007 nienz 3 nyied 29 hauh

